КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Медалӧмӧ вӧвлӧм сетысьӧн уна патераа керкаын ӧтувъя эмбур капитальнӧя дзоньталӧм серти услугаяс да (либӧ) уджъяс лыддьӧг, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан да сійӧс дзоньталан нормаяс серти, кутшӧмъяс вӧліны вынаӧсь индӧм кадпас кежлӧ, урчитан пӧрадок вынсьӧдӧм йылысь
Россия Федерацияса оланін кодекслӧн 1901 статья, “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 101 статья серти Коми Республикаса Веськӧдлан котыр шуис:
1. Вынсьӧдны Медалӧмӧ вӧвлӧм сетысьӧн уна патераа керкаын ӧтувъя эмбур капитальнӧя дзоньталӧм серти услугаяс да (либӧ) уджъяс лыддьӧг, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан да сійӧс дзоньталан нормаяс серти, кутшӧмъяс вӧліны вынаӧсь индӧм кадпас кежлӧ, урчитан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь

Коми Республикаса Веськӧдлан котырлӧн
2018 во ӧшым тӧлысь 13 лунся 529 №-а шуӧмӧн
(содтӧд)
Медалӧмӧ вӧвлӧм сетысьӧн уна патераа керкаын 
ӧтувъя эмбур капитальнӧя дзоньталӧм серти услугаяс да (либӧ) уджъяс лыддьӧг, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан 
да сійӧс дзоньталан нормаяс серти, кутшӧмъяс вӧліны вынаӧсь 
индӧм кадпас кежлӧ, урчитан
ПӦРАДОК
1. Тайӧ Пӧрадокыс индӧ канму власьт органӧн либӧ меставывса асвеськӧдлан органӧн, кодӧс уна патераа керкаын медводдза олан жыр асэмбуралан кадпас вылӧ уполномочитӧма петкӧдчыны Россия Федерация, Коми Республика, Коми Республикаын муниципальнӧй юкӧн нимсянь лӧсялӧмӧн канму либӧ муниципальнӧй оланін фондлысь олан жыр кутысьӧн, коді вӧлі медалӧмӧ сетысьӧн (водзӧ – медалӧмӧ вӧвлӧм сетысь), Коми Республика мутасын меститчӧм уна патераа керкаын ӧтувъя эмбур капитальнӧя дзоньталӧм серти услугаяс да (либӧ) уджъяс лыддьӧг урчитан правилӧяс, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан да сійӧс дзоньталан нормаяс серти, кутшӧмъяс вӧліны вынаӧсь индӧм кадпас кежлӧ (водзӧ – Услугаяслӧн да (либӧ) уджъяслӧн лыддьӧг).
2. Услугаяс да (либӧ) уджъяс лыддьӧгыс урчитсьӧ медалӧмӧ вӧвлӧм сетысьӧн оланін фонд капитальнӧя дзоньталан верктуя да (либӧ) вося план подув вылын, кутшӧмъясӧс дасьтӧма оланін фонд капитальнӧя дзоньталан планъяс дасьтан пӧрадок йылысь нормаяс серти, кутшӧмъяс вӧліны вынаӧсь индӧм кадпас кежлӧ, Россия Федерацияса оланін кодекслӧн 166 статьяса             1 юкӧнын индӧм лыдысь да вынсьӧдсьӧ медалӧмӧ вӧвлӧм сетысьлӧн инӧда актӧн.
3. Коми Республика мутасын меститчӧм уна патераа керкаын ӧтувъя эмбур капитальнӧя дзоньталӧм серти колана услугаяс да (либӧ) уджъяс урчитӧм могысь, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан да сійӧс дзоньталан нормаяс серти, кутшӧмъяс вӧліны вынаӧсь индӧм кадпас кежлӧ,  медалӧмӧ вӧвлӧм сетысь 2019 вося сора тӧлысь 1 лунысь оз сёрджык:
1) урчитӧ уна патераа керкаяслысь эмлунсӧ, кутшӧмъяс серти киын кутысьлысь уджмогъяссӧ збыльмӧдіс лӧсялана медалӧмӧ вӧвлӧм сетысь, кутшӧмъясӧс пыртӧма оланін фонд капитальнӧя дзоньталан верктуя да (либӧ) вося планӧ уна патераа керкаын медводдза олан жыр асэмбуралан кадпасӧдз оланін фонд капитальнӧя дзоньталан планъяс дасьтан пӧрадок йылысь нормаяс серти, кутшӧмъяс вӧліны вынаӧсь индӧм кадпас кежлӧ (водзӧ – Капитальнӧя дзоньталан планъяс);
2) урчитӧ документъяслысь (тӧдмӧгъяслысь) эмлунсӧ, кутшӧмъяс эскӧдӧны федеральнӧй сьӧмкуд сьӧм, Коми Республикаса республиканскӧй сьӧмкуд сьӧм, меставывса сьӧмкуд сьӧм тшӧт весьтӧ уна патераа керкаын ӧтувъя эмбур капитальнӧя дзоньталӧм серти услугаяс да (либӧ) уджъяс збыльысь сетӧмсӧ да (либӧ) вӧчӧмсӧ:
уна патераа керкаын медводдза олан жыр асэмбуралан кадпас вылӧ;
уна патераа керкаын медводдза олан жыр асэмбуралан кадпас бӧрын Коми Республикаын уна патераа керкаясын ӧтувъя эмбур капитальнӧя дзоньталан дінму уджтасӧ татшӧм уна патераа керкасӧ пыртан кадпасӧдз (водзӧ – капитальнӧя дзоньталан дінму уджтас);
3) эрдӧдӧ Россия Федерацияса оланін кодекслӧн 166 статьяса 1 юкӧнын индӧм лыдысь уна патераа керкаын ӧтувъя эмбур капитальнӧя дзоньталӧм серти услугаяслысь да (либӧ) уджъяслысь сикасъяссӧ, кутшӧмъясӧс урчитӧма Капитальнӧя дзоньталан планъясӧн, лӧсялана уна патераа керкаын асэмбуралан кадпас вылӧ, но кутшӧмъясӧс абу вӧчӧма лӧсялана уна патераа керка дінму уджтасӧ пыртан кадпасӧдз кадколастӧ;
4) лӧсьӧдӧ Услугаяс да (либӧ) уджъяс лыддьӧгсӧ да вынсьӧдӧ сійӧс медалӧмӧ вӧвлӧм сетысьлӧн инӧда актӧн.
4. Услугаяс да (либӧ) уджъяс лыддьӧг вынсьӧдан лунсянь 5 уджалан лун чӧжӧн медалӧмӧ вӧвлӧм сетысь ыстӧ сійӧс “Уна патераа керкаяс капитальнӧя дзоньталан дінму фонд” Коми Республикаса абу коммерческӧй организацияӧ либӧ мортлы, кодлӧн ним вылӧ восьтӧма уна патераа керкаын ӧтувъя эмбур капитальнӧя дзоньталан фонд артмӧдӧм вылӧ торъя тшӧт (лӧсялана уна патераа керкаса ӧтувъя эмбур капитальнӧя дзоньталан фонд артмӧданногсӧ тӧд вылӧ босьтӧмӧн).
